7 класс.                                     Дәрес № 1 / 1.                                      Үткәрү вакыты   ________
Тема:                           Физика нәрсәне өйрәнә.

                                  Күзәтүләр һәм тәҗрибәләр.

Максат: 1. Физика фәненең әһәмиятен аңлату.

                2. Физика фәненә кызыксыну уяту, дәреслеккә сак караш тәрбияләү.

                3. Физика кабинетындагы куркынычсызлык кагыйдәләре белән танышу.
Дәрес тибы: яңа материалны аңлату.
Җиһазлау:   камертон, линзалар, даими һәм электромагнит, туп, калак, кашык,             

                   пластилин, төрле формадагы җисемнәр, галимнәрнең портретлары.
                   Татарстан галимнәре (Дәреслек Физика-7 В.Г.Гайфуллин.)
Дәрес барышы.

I. Оештыру. 

1.  Укучыларга китаптан файдалану кагыйдәләрен аңлату.

Дәреслек белән таныштыру, кадерен белергә өйрәтү. Тышларга кушу. Барлык 7 нче сыйныф дәреслеген бастыру өчен күпме профессия кешеләренең хезмәте керүен һәм 80 ел үскән нарат агачларының күпме киселүен аңлату.(дәреслек ахырында)

2.   Физика кабинетындагы куркынычсызлык һәм хезмәтне саклау кагыйдәләре белән таныштыру, имзалар куйдыру. 

3.  Дәфтәрләр башлау. 
II. Яңа материалны аңлату.

1. Физика фәненең әһәмиятен аңлату.

2. “Физика” сүзенә, кайбер физик терминнарга аңлатма бирү.

3. Табигать турындагы фәннәрнең максатын һәм бурычларын аңлату.

  Физиканың бурычы табигатьтә бара торган төрле физик күренешләрне үзара бәйләүче законнарны ачудан һәм өйрәнүдән тора.

4. Физик күренешләргә мисаллар китерү.
· төрле җисемнәрнең Җиргә төшүе,

· җилләрнең ничек барлыкка килүе,

5. Кайбер физик терминнарга аңлатма бирү.

· матдә,физик җисем,
· материя – безнең аңыбызга бәйсез рәвештә Галәмдә булган барлык нәрсә ул ( күк җисемнәре, үсемлекләр, хайваннар һ.б.).

6. Күзәтүләр һәм тәҗрибәләр үткәрү.
· йөкнең пружинада тирбәнүе,

· камертода тавыш барлыкка килү,

· мамык яки шарның электрланган таякка тартылуы. 

7. Физика фәненә зур өлеш керткән Татарстан галимнәренең хезмәтләре белән таныштыру. (Р.З.Сәгъдиев, К.Ә.Вәлиев, К.М.Салихов, Е.К.Завойский)
Физкульт минут
III. Материалны ныгыту.
1. §1 – 3 сорауларга җавап бирү.
2. Мәсьәләләр чишү.

    1)  Бирелгән сүзләрнең кайсылары физик җисемне белдерә?

а)  автомобиль; б) тимер; в) стакан; г) су.

    2)  Өстәлдәге җисемнәр нинди матдәләрдән ясалганнар?
IV. Өйгә эш.

§1 – 3 укырга, сорауларга телдән җавап бирү.
V. Йомгаклау.

Сез бүгенге дәрестә нәрсәләр белдегез?

   7 класс.                                     Дәрес № 2 / 2.                                  Үткәрү вакыты   ________
Тема:            Физик зурлыклар һәм физик зурлыкларны үлчәү.

Үлчәүнең төгәллеге һәм хатасы.

Максат: 1.  Физик зурлыклар һәм аларның үлчәү берәмлекләре белән танышу.

                2.  Шкаланың бүлем кыйммәтен билгеләргә, җисемнәрне үлчәргә өйрәтү. 
                3.  Физик приборлар белән эшләү күнекмәләре һәм үлчәгәндә төгәллек  

                     сыйфатлары тәрбияләү.
Дәрес тибы: комбинированный.

Җиһазлау:    үлчәү цилиндры-мензурка, линейка, үлчәү, термометр, сәгать, штангенциркуль,  микрометр, амперметр, транспортир, таблицалар.   
Дәрес барышы.

I. Актуальләштерү. 

1) Физика нәрсәне өйрәнә?
2) Галим-физиклардан кемнәрне беләсез? 

3) Нинди физик терминнарны беләсез?

4) Тәҗрибәләр күзәтүләрдән нәрсә белән аерыла? Нәрсә ул гипотеза? 
5) Тәҗрибәләр үткәрү ни өчен кирәк? Үлчәү эшләре ни өчен башкарыла?
II. Яңа материалны аңлату.

1) Физик зурлыкны үлчәү һәм билгеләмә бирү.
2) Физик зурлыкларның берәмлекләре белән таныштыру һәм таблица тутыру.

	Физик зурлык
	Үлчәү берәмлеге

	озынлык

[image: image1]
                         l  
	     метр (м)

 1 км = 1000 м = 103 м

 1 дм =   0,1 м  = 10 -1 м

 1 см =  0,01 м = 10 -2 м

 1 мм = 0,001м = 10 -3м

	мәйдан


[image: image2]
S=l . b
	 квадрат метр (1м2)

 1 км2 = 1000 000 м2 = 106  м2

 1 дм2 =    0,01 м2      = 10 -2 м2

 1 см2 =   0,0001 м2     = 10-4 м2

 1 мм2 = 0,000001м2  = 10-6  м2

	күләм


[image: image3]
          V=S . h = l . b . h
	куб  метр (1м3)

 1 км3 = 1000 000 000 м3 = 109  м3
 1 дм3 =1л = 0,001 м3      = 10 -3 м3
 1 см3 =1мл=0,000001м3 = 10-6 м3


3) Физик приборларның бүлем кыйммәтен билгеләргә өйрәнү һәм физик зурлыкларны үлчәү.
4) Үлчәүдәге төгәллекне һәм хатаны билгеләү.

А = а ± ∆а     а-үлчәү нәтиҗәсе,          ∆а- үлчәү хатасы.  Мәсьәлән  l = (14 ± 0,05) cм
Физкульт минут
III. Материалны ныгыту.

1. Үзегезнең линейкагызның бүлем кыммәтен билгеләгез.
2. Физика дәреслегенең иңен һәм буен 1 мм төгәллек белән үлчәргә. Нәтиҗәне, хатаны исәпкә алып языгыз.
3. Лаборатор термометрның бүлем кыйммәтен һәм үлчәү хатасын билгеләргә.
4. Л. № 15, 19, 20 (Физикадан мәсьәләләр җыентыгы. В.И.Лукашик) 
IV. Өйгә эш.

§4,5 укырга, сорауларга телдән җавап бирү, 1 нче күнегү, Л.№25*
V. Йомгаклау.

Сез бүгенге дәрестә нәрсәләр үзләштердегез?

7 класс.                                     Дәрес № 3 / 3.                                     Үткәрү вакыты   ________               

                                          Лаборатор эш №1
Тема:             Үлчәү приборының бүлем кыммәтен билгеләү.
Максат: 1. Үлчәү цилиндрының бүлем кыйммәтен билгеләргә, цилиндрдан файдаланырга 

                   һәм аның ярдәмендә сыеклыкның күләмен билгеләргә өйрәнү. 

                2.  Физик приборлар белән эшләү күнекмәләре һәм үлчәгәндә төгәллек  

                     сыйфатлары тәрбияләү.

Дәрес тибы:  лаборатор эш.

Җиһазлау:    үлчәү цилиндры (мензурка),  сулы стакан, кечерәк колба һәм башка савытлар.   
Дәрес барышы.

I. Актуальләштерү. 

1) Нинди дә булса зурлыкны үлчәү нәрсә дигән сүз?

2) СИ да озынлык, вакыт, масса үлчәү берәмлекләре нинди?

3) Үлчәү приборы шкаласының бүлем кыйммәтен ничек билгелиләр?
4) Үлчәү төгәллеге белән прибор шкаласының бүлем кыйммәте арасында нинди бәйләнеш бар?
II. Эшләү тәртибе.
1.  Мензурканың бүлем кыйммәтен билгеләү.

2.  Үлчәү цилиндрындагы суның күләмен билгеләү.
3.  Стаканның күләмен һәм сыешлыгын билгеләү.

4.  Колба, шешә һәм башка савытларның күләмнәрен билгеләү.

5.  Үлчәү нәтиҗәләрен таблицага язу.

	№
	Савытның исеме
	Сыеклыкның күләме, см3
	Савытның сыешлыгы, см3

	1.

2.

3.
	Стакан

Колба

Шешә
	
	


6.  Эшкә нәтиҗә ясау.

Физкульт минут
III. Материалны ныгыту.

1. Мәсьәләләр чишү.
Л. №33, 36, 38, 39.

IV. Өйгә эш.

§ 4,5 кабатлау,   1 нче бирем, Л.№31, 32, 37*
V. Йомгаклау.
Лаборатор эшкә нәтиҗә ясау.

Сез бүгенге дәрестә нәрсәләр үзләштердегез?

   7 класс.                                     Дәрес № 4 / 4.                                 Үткәрү вакыты   ________
Тема:                                 Физика һәм техника.

Максат: 1.  Физика – техниканың нигезе булуын аңлату.

                2.  Фән һәм техника үсешенең этаплары һәм  галимнәребезнең хезмәтләре белән 

                     таныштыру.
                3.  Физика фәненә кызыксыну уяту, илебез казанышларында горурлык  хисе 

                     тәрбияләү.
Дәрес тибы: комбинированный.

Җиһазлау:     Презентация “Фән һәм техника үсеше” ,  портретлар, 

                          “Физиканың яшь дуслары”
Дәрес барышы.

I. Яңа тема аңлату. 
Компьютерда презентация “Фән һәм техника үсеше”
1. Физика – техниканың нигезе.

2. Физиканың әһәмияте, үсеш этаплары.
1)  Исаак Ньютон

2)  Джеймс Максвелл

3. Фән үсешендә галимнәребезнең хезмәтләре. 
  (Н.Д.Басов, П.Л.Капица, Л.Д.Ландау, Л.И.Мандельштам, А.М.Прохгоров)

    1)  Беренче паровозлар

    2)  Автомобиль үсеше.

    3) Авиация үсешендә  Н.Е.Жуковский хезмәтләре.
4. Космонавтика. С.П. Королев, Ю.А.Гагарин

Физкульт минут
II. Материалны ныгыту.
Сорауларга җавап бирү

1. Техника өчен физика нинди әһәмияткә ия? Моны мисаллар ярдәмендә күрсәтегез?
2. Сез нинди галимнәрне беләсез? Алар нинди ачышлар ясаган?

Мәсьәләләр чишү.

Л. №3, 4, 6 – 11, 16.

III. Өйгә эш.

§ 6 укырга. Физик кроссворд төзергә.
IV. Йомгаклау. 
